
 

ᓄᓇᐅᑉ ᑕᐅᑦᑐᐊ ᐃᒪᐅᓪᓗ ᐃᖏᕐᕋᓂᖏᑦ Cape Bounty, Melville Island-ᒥ 

 

ᐱᓕᕆᐊᕗᑦ ᓇᓗᓇᐃᔭᐃᔾᔪᑕᐅᓇᓱᒃᑐᖅ ᖃᓄᖅ ᓯᓚᐅᑉ ᐊᓯᔾᔨᖅᐸᓪᓕᐊᓂᖓ ᐊᒃᑐᐃᓂᖃᖕᒪᖔᑦ 

ᓄᓇᒥᑦ ᐃᒪᖕᒥᓪᓗ. ᐱᓕᕆᐊᕗᑦ ᐃᓚᖃᖅᐳᑦ ᐃᒪᕐᒥᒃ, ᑭᓂᖅᑐᒥᒃ, ᐊᒻᒪ ᐃᔾᔪᕐᒥᒃ, ᖃᐅᔨᓴᒐᒃᓴᓂᒃ 

ᑰᒐᓛᓂᙶᖅᑐᓂᒃ ᐊᒻᒪ ᑕᓯᕐᓂᒃ Cape Bounty-ᒥ, ᐊᒻᒪ ᓇᓗᓇᐃᖅᓯᓇᓱᒃᖢᑕ ᖃᓄᖅ ᐱᕈᖅᑐᑦ 

ᐊᓯᔾᔨᖅᐸᓪᓕᐊᓲᖑᖕᒪᖔᑕ ᓯᓚᒧᑦ. ᖃᐅᔨᓴᖅᐸᒃᑭᕗᒍᑦ ᖁᐊᖑᐃᓐᓇᖅᑐᖅ ᓄᓇᐅᑉ ᐃᑭᐊᖓᓂ 

ᐊᒻᒪ ᐊᑦᑐᐃᓂᕆᕙᑦᑕᖏᑦ ᐃᒪᕐᒧᑦ ᐊᒻᒪ ᓄᓇᒧᑦ. ᑖᓐᓇ ᖃᐅᔨᓴᕐᓂᖅ ᐊᑯᓂᐅᓛᖑᕗᖅ 

ᐊᓯᔾᔨᖅᑐᓂᑦ ᑰᖕᓂᑦ ᑕᓯᕐᓂᓪᓗ ᓄᓇᕗᒻᒥᑦ ᐊᑑᑎᖃᖕᓂᐊᖅᖢᓂᓗ ᑐᑭᓯᐅᒪᓕᕐᓗᑕ ᖃᓄᖅ ᐃᒪᖅ 

ᓄᓇᓗ ᑭᐅᓂᐊᖕᒪᖔᑦ ᓯᓚᐅᑉ ᖁᐊᖑᓂᖓᓄᓪᓗ ᓄᓇᐅᑉ ᐊᓯᔾᔨᖅᐸᓪᓕᐊᓂᖓᓄᑦ, 

ᐊᒃᑐᐃᓂᐅᑐᐃᓐᓇᕆᐊᓕᖕᓄᓪᓗ ᐆᒪᔪᖕᓂᑦ ᐱᕈᖅᑐᓂᒡᓗ ᐱᓕᕆᐊᕆᓯᒪᓕᖅᑕᕗᑦ 

2003−ᒥᓂᓂᑦ ᓂᕆᐅᒃᖢᑕᓗ ᑲᔪᓰᓐᓇᖕᓂᖕᒥᑦ ᓯᕗᓂᑦᑎᓐᓂᑦ, ᑭᖑᓪᓕᖕᒥᑦ ᐅᑭᐅᒥᑦ 

ᐅᑭᐅᖅᑕᖅᑐᒥᑦ. 
 

2024−ᒥ, ᑕᖕᒫᖅᓯᒪᕝᕕᖃᓚᐅᖅᐳᒍᑦ ᒪᐃ ᓄᙳᐊᓂ ᔪᓚᐃ ᓄᙳᐊᓄᑦ. ᓯᕗᓪᓖᑦ ᐱᓕᕆᖃᑎᒌᑦ 

ᒪᐃᒥ ᐊᑐᕐᖢᑎᒃ ᖁᓕᒥᒎᕋᓛᓂᒃ ᐊᒡᒐᒃᑯᓪᓗ ᐆᒃᑐᕋᐅᑎᓂᒃ ᐆᒃᑐᕋᐅᑎᓄᑦ ᐊᐳᑎᐅᑉ ᐃᑎᓂᖓᓂᒃ 

ᐊᕝᕗᕐᓗᒋᓪᓗ ᑕᓯᐅᑉ ᑭᓂᖅᑎᕈᑎᖏᓐᓂ ᑕᓯᐅᓪᓗ ᖃᐅᔨᓴᒐᒃᓴᖏᓐᓂ ᖃᐅᔨᓴᕐᓗᒋᑦ ᐊᓯᔾᔨᖅᑐᑦ 

ᐃᒪᖅ ᐃᓚᐅᕈᑎᒃᓴᑦ ᐊᓯᔾᔨᖅᑐᓂᒃᓗ ᓱᕈᕐᓇᖅᑐᓂᒃ ᑕᓯᕐᓂ ᐅᔭᕋᙳᖅᓯᒪᔪᓂᒃ ᑕᐃᒪᙵᑦ 

ᓴᓇᔭᐅᓚᐅᖅᑎᓪᓗᒋᑦ. ᑖᒃᑯᐊ ᐱᓕᕆᔩᑦ ᐱᓕᕆᐊᖃᓚᐅᕐᒥᔪᑦ ᐱᖁᑎᓂᒃ ᐋᖅᑭᐅᒪᑎᑦᑎᓂᕐᒥᒃ 

ᓯᓚᓐᓂᐊᕐᕕᖕᒥᑦ, ᐊᒻᒪᓗ ᖃᕆᑕᐅᔭᒃᑯᑦ ᐱᔭᐅᔪᓂᒃ ᓈᓴᐅᑎᓂᒃ/ᑎᑎᖅᑲᓂᒃ ᐊᔾᔨᒌᖏᑦᑐᓂᒃ 

ᐃᔾᔪᓂᒃ ᖃᐅᔨᓴᐃᕝᕕᖕᒥᑦ. ᓄᑖᑦ ᐱᓕᕆᖃᑎᒌᑦ ᑎᑭᓚᐅᖅᑐᑦ ᔫᓂᒥ ᐊᐳᑎᖃᓚᐅᖅᑎᓐᓇᒍ. ᑖᒃᑯᐊ 

ᐱᓕᕆᖃᑎᒌᑦ ᐱᓕᕆᐊᖃᓪᓗᐊᑕᓚᐅᖅᑐᑦ ᐆᒃᑐᕋᐅᑎᓂᒃ ᐱᕈᖅᓯᐊᓂᑦ ᖃᐅᔨᓇᓱᒃᓗᑎᒃ 

ᐱᕈᖅᐸᓪᓕᐊᓂᖏᓐᓂ ᖃᔅᓯᐅᓂᖏᓐᓂ, ᐋᖅᑭᒃᓯᒪᓂᖏᓐᓂ ᐊᒻᒪ ᐸᐅᒃᓴᓄᑦ ᐅᖅᓱᐊᓗᖕᓄᑦ 

ᑭᐳᒍᑎᓂᕐᓂ ᐃᔾᔪᐃᑦ, ᐱᕈᖅᓯᐊᑦ ᓯᓚᒧᓪᓗ. ᑰᒃᐸᓪᓕᐊᓕᖅᑎᓪᓗᒋᑦ, ᐃᓚᖏᑦ ᐱᓕᕆᖃᑎᒌᑦ 

ᖃᐅᔨᓴᓯᒋᐊᓚᐅᖅᐳᑦ ᑰᒐᓛᖕᒥᑦ ᑯᕕᔪᓂᑦ, ᓄᐊᑦᑎᓪᓗᑎᒡᓗ ᖃᐅᔨᓴᒐᒃᓴᓂᑦ ᐊᑕᐅᓯᐊᖅᖢᑎᒃ 

ᒪᕐᕈᐃᖅᖢᑎᒡᓘᓐᓃᑦ ᐅᓪᓗᕐᒥᑦ ᖃᐅᔨᓇᓱᒡᓗᑎᒃ ᐱᐅᓯᖏᓐᓂᑦ ᑭᓂᖅᑐᒥᑦ ᓂᕿᑦᑎᐊᕙᖕᓂᓪᓗ 

ᐃᒪᖕᒥᑦ ᓄᓇᐅᑉ ᐃᓗᐊᓂᑦ ᓄᓇᒥᓪᓗ. ᐱᓕᕆᖃᑎᒌᑦ ᑎᑭᓚᐅᖅᑐᑦ ᔪᓚᐃ ᐱᒋᐊᓵᖅᑎᓪᓗᒍ 

ᖃᐅᔨᓴᐃᓐᓇᓚᐅᖅᑐᑦ ᒪᖁᖕᓂᐅᔪᓂᑦ ᐆᓇᖕᓂᖏᓐᓂᒡᓗ ᐊᒃᑐᐃᔪᓂᑦ ᐱᕈᖅᑐᓂᑦ ᐸᐅᒃᓴᓂᒡᓗ 

ᑕᐅᖅᓰᖃᑦᑕᐅᑎᓪᓗᑎᒃ ᐱᕈᖅᑐᓂᑦ, ᐃᔾᔪᖕᓂᑦ ᓯᓚᒧᓪᓗ. ᑭᖑᓪᓕᖅᐹᒥ ᐱᓕᕆᖃᑎᒌᑦ ᑎᑭᖦᖢᑎᒃ 

ᔪᓚᐃ ᓄᙳᐊᓂ ᑐᕌᒐᖃᕐᖢᑎᒃ ᖃᐅᔨᓴᒐᒃᓴᒥᒃ ᐃᒪᕐᒥᒃ ᓄᓇᒥ ᐃᒪᕕᖕᒥᙶᖅᑐᓂᒃ, ᐃᒪᐅᓪᓗ 

ᐱᐅᓂᖓᓂᒃ ᐆᒃᑐᕋᕐᖢᑎᒃ ᖃᐅᔨᓴᕐᖢᑎᒃ ᓄᓇᐅᑉ ᐃᑭᐊᖓᓂ ᐃᒪᐅᑉ ᐃᖏᕐᕋᓂᖓᓂ, 

ᑯᕕᕙᓪᓕᐊᓂᖏᑕᓗ ᐃᖏᕐᕋᓂᖏᓐᓂ, ᐊᒻᒪ ᓄᓇᒥ ᐃᒪᐅᑉ ᓱᕈᖅᐸᓪᓕᐊᓂᖓᓄᑦ ᐃᓗᓕᖏᓐᓂ 

ᐃᒪᐅᓪᓗ ᐱᐅᓂᖓᓂ ᐃᒪᐅᑉ ᐃᖅᑲᖓᓂ. ᑕᖕᒫᖅᓯᒪᕝᕕᒃ ᒪᑐᔭᐅᓵᓕᔭᕆᐊᖃᓚᐅᖅᐳᖅ 

ᐸᕐᓇᒃᑕᐅᓚᐅᖅᑐᒥᑦ (ᔪᓚᐃ ᓄᙳᐊᓂᑦ ᐋᖓᔅᑦ ᕿᑎᐊᓂᐅᙱᑦᑐᖅ) ᐋᓐᓂᖅᑐᖃᓚᐅᕐᓂᖓᓄᑦ 

ᐊᑕᐅᓯᕐᒥᒃ ᐊᐅᓪᓛᖅᓯᒪᔪᒥᑦ ᑲᒪᔨᒥᑦ ᐅᑭᐅᖅᑕᖅᑐᓕᐊᕈᓐᓇᙱᖦᖢᓂᑦ ᑭᖑᓪᓕᖅᐹᒧᑦ ᓂᐅᖓᓄᑦ 

ᓄᓇᒥᑦ ᖃᐅᔨᓴᕐᓇᐅᔪᒥᑦ. 



 

2025−ᒥ ᐸᕐᓇᒃᓯᒪᕗᒍᑦ ᑕᖕᒫᖅᓯᒪᕝᕕᖕᒥ ᐊᐅᓚᑦᑎᓛᕈᒪᓪᓗᑕ ᒪᐃ 26−ᒥ ᐱᒋᐊᕐᓗᓂ ᐊᒻᒪ 

ᐋᒡᒌᓯ 14−ᒥ ᐃᓱᓕᓪᓗᓂ. ᐱᓕᕆᔨᕗᑦ 2025−ᒥ ᐱᓕᕇᓐᓇᕐᓂᐊᖅᐳᑦ ᐊᒥᓱᓂᒃ ᐊᔾᔨᒌᓂᒃ 

ᐆᒃᑐᕋᐅᑎᓂᒃ 2024−ᒥ ᐱᓕᕆᐊᕆᓚᐅᖅᑕᑦᑎᓐᓂ, ᐃᓚᒋᔭᐅᓪᓗᑎᒃ ᐱᕈᖅᓯᐊᑦ ᐆᒃᑐᕋᐅᑎᖏᑦ, 

ᐸᐅᕐᒧᑦ ᐅᖅᓱᐊᓗᖕᒧᑦ ᑕᐅᖅᓰᖃᑎᒌᒍᓯᑦ ᐱᕈᖅᑐᓂᒃ ᐊᒻᒪ ᓯᓚᒥᒃ, ᐊᒻᒪ ᑰᒐᓛᓂᒃ ᖃᐅᔨᓴᒐᒃᓴᓂᒃ 

ᐊᒻᒪ ᑯᕕᔪᓂᒃ ᖃᐅᔨᓴᕈᑎᓂᒃ. ᑕᒫᓂ ᐊᕐᕌᒍᒥ ᒪᐃᒥ ᐊᑐᒃᑲᓂᕐᓂᐊᖅᑐᒍᑦ ᖁᓕᒥᒎᕋᓛᓂᒃ 

ᖃᐅᔨᓴᕐᓗᑕ ᐊᐳᑎᐅᑉ ᐃᑎᓂᖓᓂᒃ ᐊᐳᑕᐃᔭᐃᓂᖅᓴᐅᖁᓪᓗᒍ ᐊᐳᑕᐃᔭᐃᓂᕐᒥᒃ. 

ᐊᐅᔭᑐᖃᐅᓕᖅᑎᓪᓗᒍ ᐃᓚᖏᑦ ᐱᓕᕆᖃᑎᒌᑦ ᖃᐅᔨᓴᖃᑦᑕᕐᓂᐊᖅᑐᑦ ᓄᓇᐅᑉ ᐃᑭᐊᖓᓂ 

ᐃᒪᕐᒥᒃ/ᐃᔾᔪᕐᒥᒃ ᐃᒪᕐᒥᒃ ᑐᑭᓯᓇᓱᒡᓗᓂ ᖃᓄᖅ ᐊᐅᒃᐸᓪᓕᐊᖕᒪᖔᑦ ᐃᒪᐅᑉ ᐃᖏᕐᕋᓂᕆᔭᖓ 

ᓄᓇᒥ ᓄᓇᐅᑉ ᖄᖓᓄᑦ, ᐱᑕᖃᕐᓂᖓᓄᓪᓗ algal mats. ᖃᐅᔨᓴᕐᓂᐊᕐᒥᔭᕗᑦ ᐃᖃᓗᐃᑦ ᐊᒻᒪ 

ᑕᓰᑦ ᐊᕿᕐᕉᔭᕐᒧᑦ. ᐱᓇᔪᒃᑲᓐᓂᓚᐅᕆᕗᒍᑦ ᐃᖅᑲᓇᐃᔭᖅᑎᑖᒃᑲᓐᓂᕈᒪᓪᓗᑕ ᐃᓄᐃᑦ ᓄᓇᒥ 

ᖃᐅᔨᓴᕐᓂᕐᒧᑦ ᐃᑲᔪᖅᑎᒥᒃ (IFRA) ᐊᕙᑎᓕᕆᔨᒃᑯᑦ ᑲᓇᑕᒥ ᐱᓕᕆᐊᖓᑎᒍᑦ ᑕᒪᑐᒪᓂ ᐊᕐᕌᒍᒥ. 
 


